
ZIA YA BIRINA YUHANANE

Kirisi ena wégupu gun 1:1-1:20

Takadakéna sosi men supplano gbénone 2:1-3:22

Takada kokona ku a kdni's mén supplans gogo-
naao 4:1-8:1

Kakaki mén supplano penaa 8:2-11:19

Kwa kd ndbo pasi men plano 12:1-14:20

Luda pof¢ kere men supplans aténa anduniaa
15:1-19:5

Kirisi suna a ki ble zite 19:6-20:15

Musu dufu ku zite dufuo 21:1-22:21

Takada dikina boki

1 Luda ya ku aten su ke md Yesu Kirisine de
a biri a zdblerinone, akd a a malaikaa zi maku
Yuhana a zdbleriia, a td ma ya pii d5. 2 Luda ya
ki Yesu Kirisi de a séedade tin ma €, akd maten o.
3 Arubarikadenon gbg ku a zia ya dikina kyo6 ke u ku
gbé ki 0 a yd ma 0 kinano, zaaku a goro ka kani.

4 Makud Yuhana makda mé ma takada dikina Kk
sosimén suppla ku 0 ku Asia busuu ginnone. Luda
ku a kunyd, a kun tera, akus3 aten sukd a Nini men
suppla ku 0 ku a gba areno > ku Yesu Kirisi ka a
de seedade yapura uo 0 gbhéke kedre, 0 a gbha aafia.
Yesu pilime gaavu kaaku U, akiime andunia Kkinano
ghéanade U. A yewéi, a 6 bo 6 durunnanon ki a aru
gbanao, 6a 6 ka kpatan Luda a de gbagbarino t. Ak
m¢ a gakuri kd ghanao vi goro sinda pinki! Aami.
7N gwa, aten su ludambe lukun. Gbg sinda pinki ni
a e, bee ghé ku 0 a z3no, andunia buri sinda pinki ni
wénda 3o do a yad musu. Leme! Aami.

8 Dikiri Luda pi: Makume Alafa ki Omegao U,
Gbanasindapinkide ki ma kun yd, ma kun tera,
akus3 maten su.

Yesu Kirisi bo a suna Yuhanaa

9 Maku Yuhana & gbg do kunna Yesu gun k3
gbénon 6 U wari gun, kiblenaa gin, menake gun.
Ma ku isira luan kud 0di pi Patamo Luda ya ka Yesu
de a séedade u yai. 10 Dikiri gor> zI Luda Nini
suma, akt ma koto ghana ma ma kpe lan kakaki'a
ba 113 pi: N p5 ku n & ké takada gun, 1 kpaza
sosi men suppla ka 0 ku wéte dino ginnone: Efesu,
Simiina, Peegamumu, Tiatira, Saadi, Filadelefia ka
Laodiseao.

12 Akd ma lite, de ma ghé ku aten ya o kiimaoo pi
e. Kd ma lite le, ma wura fitiladiboo € mén suppla.
13 Ma gbéke e fitiladiboo pino té 14n bisasiri né ba. A
utagyaba dana, aten gate a gha léa, a wura asa do
a ghan. 14 A miki de puu taitai 1an saka ke buu ba,
a w¢ de lan ténene ba. 15 A gb4 ten té ke 1an mdgots
ku oten baasa tévura gun ba. A koto de 1an is3kena
Kini ba. 16 A susuneno kina a oplan mén suppla,
féeneda lénna kpa plapla ten bo a Ién. A an ten té ke
lan ifants ghana ba.

17Kdma a &, malete a gha sare, ma g5 sdii. Ak aa
spla ndma a pi: Nsun t6 vina n kuro. Makume Arede
ku Kpedeo 1, 18 ghg ku adig3 kun u. Ma ga, akd ma
kun, akds3 manig3 kun ari gors sinda pinki. Ma ga
ku gyawanwo mdneno kina. 19N p3 ka n & kg, p3
ku 0 kunno ku p3 kd oni su a kpeno pinki. 20 Susune
men suppla ki n € ma oplan pino kd wura fitiladibo
men suppla pino asirin di: Susune men suppla pino

bi sosi mén suppla pino Zirinome, fitiladib> mén
suppla pino bi sosi men suppla pinome.

2

Efesudeno yd

1 N ki Efesu sosi Ziriine: Maku ki md susune
men supplano kina ma oplan, maten kure wura
fitiladibo men supplano té, makd mé ma ya dikina
0. 2 M4 n yakenano d5 kud zi ku nten keo ku n
menakenaao. Ndi we n gbg bénens ditero. Gbg ku
odi A zida dite Luda Zirino 1, akus3 6 de a tiro, n 1 1¢
n gwan & ékedenome N 4. 3N mena f3, n wari k¢ ma
t5 ydi, ndi kpasaro. 4 Ama m4d yd vi kinwo. Yenyi
ku 11 vimene kdaku busa. 5N t6 n kunna zi zaa gor>
ku i busaro ya dongu. N nése lite, ng3 ya ka ndi ke
yano ke. T6 ndi ke lero, mani sunyi, ma n fitiladibo
go. 6 Bee ku abireo 1 ya dikina vi, i za Nikolaitano
yédkenanon lakii ma zéngu na. 7 Gbé ku a sa vi, a ya
kud Luda Nini ten o sosi gbénone ma: Mani gbg ku a
Zii blé gha z¢ a 1i wéndide kd a ki Luda aruzennaa
gun n¢ ble.

Simiinadeno ya

8 N k¢ Simiina sosi Ziriine: Maku ki mé de Arede
kd Kpedeo U, ma ga ma era ma vu, makd mé ma
ya dikina 0. 9 M4 wétdmma ku oten monne d3 ki n
takasikenaao. Bee ki abireo aruzekedeme n . Gbé
ku 0di pi Yudanome n u akus3 0 de a drono, kd n
aduakekpe de Setan p3 u, ma d3 1aki 0di yd dimma
na. 10 Nsun vina ke wari ki Ini Kenero. N ma, Ibilisi
ni 4 ghékeno ka kpésiran de a 4 y3 a gwa, ani w¢
tdawa ari goro kuri. Ng3 ndani viaring gé gao, mani

aruzenna kenne yari 0. 11 Gbg ku a sd vi, a ya kua
Luda Nini ten o sosi ghénone ma: Ga plade ni wari
do ghé ku a Zii bleearo.

Psegamumudeno ya

12 N k& Peegamumu sosi Ziriine: Maka ko ma
féneda lénna kpa plapla kuna, makd mé ma ya
dikina 0. 13 M4 n kuki d3, gu ku Setan gha kumme.
N ma ya kuna, ndi ledi kpamairo, bee gors ku 0
ma seeda ydpurade Antipa d¢ n wéten, gu ka Setan
kunn pii. 14 Ama md ya vi kanwo fiti. N ghéno
vi gwe kd 0 Balamu yd kuna. Balaamu pi mé a
da Balakine a Isarailano gate a n da tana psblen
ku pdpdkenaao. 15 Leme do 1 gbéno vi gwe, 0
Nikolaitdno ya kuna. 16 Abire ydi n nese lite. T6 ndi
ke lero, mani sunyi tera ma 71 ka kuniwo ku féneda
ku a ki ma lénwo. 17 Gbg ki a sd vi, a ya ku Luda
Nini ten o sosi ghénone ma. Mani gbé ku a zii ble
gba mana ku a utenaa, mani a gha ghe pura ku o t3
dufu kéa do. Gbéke t5 pi d5ro, séde ghé ki ma kpaaa
pii.

Tiatiradens ya

18 N k¢ Tiatira sosi Ziriine: Maku Luda N¢ kd ma
w¢ de lan ténene ba akus3 ma gha de lan mdgots
ba, makd m¢é ma ya dikina 0. 19 Ma n ydkenano
d3, n yenyi, n ludanaanikenaa, n zikena kd n
menakenaao. Ma d3 do ku ya ka nten ke kpekpe
mana de a kdakupola. 20 Ama m4d ya vi kinwo.
N nogbg Yezebeli ku a a zida dite annabi u gha zé.
Atenima zdblerino sate, aten darine 0 pdpa ke 0 tana
p5 ble. 21 Ma a gha z¢ a nese lite, ama a ye a a nese

lite & papakena téro. 22 N ma, mani a wite gyan,
mani to ghé ka 0 papd ke kdaono wari z3k3 Ke, t6
odi nese lite 0 a ya toro. 23 Mani a ibano dede ku
gagagydo, sosi ghé sinda pinki ni d3 kd makd mé
madi ghéno laasun ku 11 swéeo gwa, mani fina bo
4 baadine a yakenaaa. 24 A Tiatira gb¢ kpara ku 4
ya pi kuinaro, akus3 a ya ku 0di pi Setan asiri z3k3
d3rono, mani aso pande didrero. 25 A 5 didi ya kua
4 kunaa ari mag> gé su. 26 Gbg ku a Zii ble, akus3
a ya ki ma yeino kuna ari a léa, mani a gha z¢ a
gbana ble burinosa. 27 Ani ki blerhma kd mb gooo a
N wiwi 1aka 0di € oro wiwi na, 1dn ma De ma gba z¢
na. 28 Mani a gha gudona susune do. 29 Gbg ku a s&
vi, & yad kd Luda Nini ten o sosi ghbénone ma.

3

Saadidens ya

1 N ki Saadi sosi Ziriine: Maku kua mé Luda
Nini men supplano kdna kd susune men supplano,
maku mé ma yd dikina 0. Ma n ydkenano d3. Kunna
béne t5 mé & domma, ama geéeme n 0. 2N vu, n ghé
ku 0 ginneno 1¢ ku fldao ari 0g>5 gé ga, zaaku ma &
n yake papana ma Ludanero. 3 Abire yd mé a to ya
kd n ma aku n si, n t6 ag3 dongu, ng3 kuna, n néese
lite. T6 ndi vuro, mani sunyilan kpani ba, inig3 goro
zaka kd mani su d3ro. 4 Bee ku abireo i ghéno vi
Saadi gwe fiti ku odi nn pskasano gbasi kparo. Oni
kure leele ku p3 purao dana, zaaku 0 ka a 1éi. 5 Len
ghé ku a Zii blé nig5 pskasa pura dana le. Mani a t3
dede wéndi takadan zikiro. Mani ze kdao ma De ku

a malaikano are. 6 Gbé ki a sd vi, a ya kud Luda Nini
ten o sosi ghénone ma.

Filadelefiadeno ya

7N ke Filadelefia sosi Ziriine: Makd ka ma ku
madona ydpurade U, ma Dauda mdne kiina, madi
z¢ weg gheke di f5 & a tataro, madi z¢ tata gbéke
di f5 a a wéro, maku mé ma ya dikina 0. 8 Ma n
yakenano ds. N ma, ma z¢ wénne n are, gbékenifsa
a tataro. Bee ku n gbdana fiti, n ma ya kdna, ndiledi
kpamairo. 9 Setan aduakekpe gh¢ ku 0di 1 zida dite
Yudano 4, akus3 0 de a drono, mani to ékede pino su
0 kutenne, oni d3 ki md yenyi. 10Zaakd i ya ki ma
ditenne kina n f5 n mena, mani n si wari ki ateni
suandunia pinki gdnwa, de a gbg ku 0 ka ziteno y3 a
1 gwa. 11 Mani su tera. Ng5 p5 ku 11 vi kuina ghana,
de gbtke sun n ldada simmaro ydi. 12 Mani gbg ku
a Z1i ble ke ma Luda kpé¢ ghtgba . Ani bo zikiro.

Manima Luda t5 kéa ki ma Luda wéte Yurusalemu
dufu kd ani kipa bona a Kinaa zaa musu t30 ki ma

t5 dufuo. 13 Gbe ku a sd vi, a yd ku Luda Nini ten o
$osi ghénone ma.

Laodiseaden> ya

14 N kg Laodisea sosi Ziriine: Makd Aami, séeda
ndanide yapura ku ma de p3 ki Luda keno mide U,
maku mé ma ya dikina 0. 15 M4 n yakenano d3. N
yidaro, akus3 n wanaro. Ma ye ng3 yida kes3 wana.
16 Lakan13gologona, n wanaro akus3 1l yidaro, mani
n pisime. 17 Ndi pi ogode aruzekede ku n pske
ni virome n U. N d5 ku gbhé pa p6tompo barakeri

wéndade_takaside vinaame n dro. 18 Maten l¢
damma, n wura baasana i ma Kinaa, de n ke ogode

1. N pskasa pura It n da, de i n pétompoke ute n bo
wé'in. N wé eze Iu n kd n wén, de n gu e. 19 Madi
kpake gb¢ kd ma yenyinoi ma 1 toto. Abire ya mé
a td, N W# ta n nése lite. 20N gwa, m4 zena kpélelea,
maten gha I¢. T6 gbé ma kotoo ma, akdl & z¢ wemene,
mani g&¢ ma p3 ble kdao, ani ble kimao. 21 Mani
ghé ku a 7ii blé gba z¢ & vute kiimao ma ghaaa,
lakii maku ma Zzii blé ma vute ki ma Deo a ghaaa
na. 22 Gbg ku a sd vi, a ya ku Luda Nini ten o sosi
gbénone ma.

4

Donyikena Ludane zaa musu

1 Abire ghera ma z¢ € wéna ludambe. Akd ma
koto kil ma ma kédaku lan kakaki'd baama do a pi: N
m3 la, mani ya ki ani su abire ghera monne. 2Gwe
g5no> Luda Nini dima, akt ma gbaa é ludambe gwe,
gbtke vutea. 3 Gbg ku a vutenaa pi ten t€ ke 1an
gbe beerede ku 0di pi diamoo ba kes3 kaanelia. Lu-
dambeféneda lika bara piii, ai de lan 14'i taka balan
emeradiba. 4 Gba men baro aweesiik3non likai, ghé
z3k3 gbénon baro aweesiik3non vutevutena bara
pima. O p3 pura dadana, 0 wura fura kikuna.
> Legu ten pi, ateni bo bdra pi Kinaa, ateni putd, ateni
pata. fitilanana ghaa piars men suppla, m3k3nome
Luda Nini mén supplano 0. 6 Digi ku gbaa pi are lan
isiraba. A 1 ke garangaran 1lan ghedigi ba.

Gbaa pino daguran p3 béne men siik3non lika
gbhaa piii. W¢ dodorhima kpe ku areo. 7 P35 béne
pino kdakupo de 1dn musu ba, a plade de lan zusaa
ba, a aak3de an de lan bisdsiri dnn ba, a siik3de

de 1an vau ku aten vura ba. 8 P béne men siik3
pino baadi dembere vi men suddodo. W¢ dodo 1

dembere pinoa, a gun ku kpeo. Fanantz ki gwaanio
0dig5 o lakanaa sari:

Kuadona, kiladona, kiladona,

Dikiri Luda Gbanasindapinkide.

N kun yd, n kun ku a terao, akds3 nten su.

9 Goro ku p3 béne men siik3 pino ghé kd a vutena
gbaaa, akus3 adigd kun gors sinda pinki pi t3 kpa, 0
beeree ling, 0 a sdabu kpa, 10 gbg z3k5 ghénon baro
aweesiik3 pino di wutewute a are 0 donyi Kene, 0di
n fura gogo 0 kate ghaa pi are 0 pi:

11 Dikiri 6 Luda, n ka 0 n t5 kp4,

0 beere ka gbanao linne,

zaaku n p3 sinda pinki ke,

n kena kd n kunnaao bi n poyenyinaame.

)

Sane Boro ku takada kokonaao .
1 Akd ma takada kokonaa e na gb¢ ku a vutena

gbaaa pi oplan, 0 ya kéa are ka kpeo pinki, 0 a 1¢
kuku ku kani's leu supplao. 2 Akd ma malaika
gbadnade é, aten kpakpa ke ku koto ghdnao a pi: Di
m¢ akaakani'>dino gogo atakada di poroo? 3Ama
gbéke ku ludambe ke zite ke zite gbaru kd ani f5 a
takada pii poro a gwaro. 4 Ma 3> d> manamana,
zaaku odi ghéke e ku a ka a takada pii poro a
gwaro. 5 Aku ghé z3k35 pino doke pimene: Nsun 35
doro. N gwa, Yuda buri Musu ku & de Dauda kpata
KU & bdtoo pa Kina 1 Zii blé. Akt mé ani f5 & kani'
men suppla pino gogo a takada pii poro. 6 Akd ma
Sdne Bdroo € zena ghaa plia p3 béne mén siik3 pino

ku gbg z3k35 pino té. A de ldki 0 a kuitu kpaa ba. A
béne vi men suppla kd wéo men suppla. Luda Nini
men suppla ku a n zi andunia gu sinda pinkianoon
gwe. 7 A gie & takada pii si gbé ki & vutena gbaa pi
o1. 8Ku a takada pii si, aku p3 b&éne men siik3 pino ku
ghg z5Kk5 gbénon baro aweesiik3 pino kutekute Sane
B>r> pi are. N baadi moro kiina ka wura kere ku
turaretiti kdn a pao. Turaretiti pi bi Luda ghéno
aduakenanome. 9 O 1¢ dufu si Oten pi:

N ka n takada pi si n kéni's pino gogo,

zaaku 0 n de,

n gbéno bo Ludane ku n aruo

buri sinda pinki gun, buriyé sinda pinki gun,

gbé sinda pinki gin, busu sinda pinki gun.

10N n k& kpatan,

0 g3 6 Luda gbagbarino 4,

onig3 ki ble zite.

11 Akt ma malaikano e likana gbaa piii kd p3 béne
pino ku gbg z3k3> pino dasidasi, n dasi ka dubu
tgbangba, oni f5 0 n 1¢ d3ro. Ma 1 kini ma, 120 pi
ku koto ghédnao:

Sane Boro ku 0 dee ka 0 iko d3ne
ku aruzekeo ki 5nd30 ku ghdnao ki beereeo

0 a saabu kp4, 0 a t3 kpa.

13 Aku p3 ku Luda ke musu ku ziteo ku zite gbaruo
ku isira gdnwo pinki, bee p3 kd 0 ku gu sinda pinkino,
ma ma o pi:

Og5 biere ki ghanao d3

ghé ki a vutena gbaaane ku Sane Baraoo,

Onig3 N sdabu kpa, 0g3 1 t3 kpa goro sinda pinki.

14 P35 béne men siik3 pino pi, aami. Aku gbg z3k3»
pino wutewute 0 donyi kene.

6

Kani»gogonaa

1Ma e Sane Bdro kani's> men suppla pino kdakude
g0. Akl ma ma p3 béne men siik3 pino doke ya 0 lan
leguputanaa ba a pi: N m3! 2 Aka ma s5 pura &, gbg
ku a dia sa kuna. O kifuraa ktine, akd a bo zibleri 4,
de & gé 71 ble.

3 Ku Séane Bdro kdni's plade go, ma ma p3 béne
plade pi: N m3! 4S5 pande bo db, a de tée zénzon.
O ghé ku a dia gha z¢ a aafia si anduniaa, de ghéno
k5 dede. O féneda z5k3> kpaa.

> Ku Sane Biro kdni's aak3de go, ma ma p3 béne
aaksde pi: Nm3! Akuma s3sira &, ghé ku a dia zaka
kina. 6 Ma kini ma 1an gbg kotoo ba, a bo p3 béne
mzn siik3 pino té & pi: Ese zaka 1¢ dome gors do zi
»g> U. Gbado zaka I¢ aaksme goro do zi 5g> 0. Nsun
to ku lino ki geepi lino yakaro.

7 Kd Sane Bdro kani's siik3de go, ma p3 béne
siik3de kotoo ma a pi: N m3! 8 Aku ma s5 pufau &,
gbé ki a dia tsn Ga, Gyawan téi. O i1 ghéa z¢ 0g3 iko
vi andunia gbéno leu siik3dea, 0 11 dede ku Ziio ku
naao ku gagagyao ku nbo pasinoo.

9 Ku Sane Bdr> kéni's soorode go, ghe ki 0
dede Luda yd ona ku Yesu séedakpanaao ydi, ma n
gyawandens & turaretitikpataki gbéaru. 10 O wiki
gbana l¢ 0 pi: Dikiri ki a ki adona yapurade, boren
ini yakpate ke ki ghé ka 0 ku ziteno n 6 dena fina
borhmaa? 11 Aku 0 utagyaba pura dada i baadine,
0 pifine 0 mena f5 fiti ari n Yesu zdbleri dake kud oni
N dede 1an n bano 1€ g¢ kao.

12 Kd Sadne Bdro kdni's suddode go, ma e zite
yigayiga pasipasi, ifantg sira ki nikiniki 14n biza ka
0 da osin ba, movura téra ki 1lan aru ba mammam.
13 Susunenos bo ludambe, 0 kdte zite 1dn zaga'ia di
line isi woro na. 14 Ludambe k&k3a, a kokokoko
lan p&e ba. Kpino kd isira luanno s3 N kukia
pinki. 15 Andunia kinan> ku kpatablerino ki soza
gbé z3k3no ki aruzekedens kd ghdnadens ka ghé
sinda pinkio z3no kes3 zidadeno ute ghéweenon ka
ghgsokonoo. 16 N wiki g5 do:

Kpino ku gheno a dadla,
a 0 ute gh¢ ku a vutena gbhaaane,
a 0 si Sane Boro pofta.
17Zaakd n pofekipammana gors z3k3o> ka. Di mé ani
f5a bonn?
7

Séedakena Luda z>blerinoa 3 .
1 Abire gbera ma malaika gbénon siik3no é

zZezena andunia kusuru siik3noa, n baadi a kusuru
ia kuna, de ia sun pa zite ke isira ke 1i kearo yai.
2 Akd ma malaika pande ¢, a bo a fute ifaboki kpa,
a Luda Wéndide séedakeb> kuna. A 1¢ gbana zu
malaika gbénon siik3 ku 0 n gba z¢ 0 zite ku isirao
yaka pinoi 3 a pi: Asun Zite ke isira ke lin> yakaro ari
0 séeda ke 6 Luda zdblerino mi'arensa. 4 Aku 0 gbg
ku 0 séedaa pii kerhmano 1¢ Omene, n ghénon dubu
basuppla aweesiiksme. O bo Isaraila buri sinda
pinki gun.

5Yuda burins ghénon dubu kuri aweepla

Rubeni burino ghénon dubu kuri aweepla

Gada burino ghénon dubu kuri aweepla

6 Asa burino ghénon dubu kuri aweepla
Nafatali burino ghénon dubu kuri aweepla
Manase burino ghénon dubu kuri aweepla
7Simeo burinos ghénon dubu kuri aweepla
Levi burino gbénon dubu kuri aweepla

Isaka burino ghénon dubu kuri aweepla

8 Zebuluni burins ghénon dubu kuri aweepla
Yusufu burins gbénon dubu kuri aweepla
Biliaminu burino gbénon dubu kuri aweepla.

Buri sinda pinki kakarana ludambe

9 Abire gbera ma ghéno é dasidasi, oni f5 0 1 1¢
dsro. O bo busu sinda pinki gun, buri sinda pinki
gun, gh sinda pinki guin, buriya sinda pinki gin. O
zezena gba ku Sane Bdrooo are. O utagyaba pura
dadana, 0 zaa 1ano kukuna 1 o1. 10 Oten wiki ghana
1¢ Oten pi:
Surabanaa di bo 6 Luda ku a vutena ghaaa
ku Sé@ne Bdrooo kiame.

11 Malaikanon zezena 0 lika gba ku gbg z5k5no ku
p3 béne men siik3noi n pinki, akd 0 kutekute ghaa pi
are 0 donyi ke Ludane 12 ¢ pi:

Aami! O Luda mé a t5 vi ku gakurio
ku 5nd30 ku saabuo ki beereeo
ku ikooo ku ghdnao gors sinda pinki. Aami!

13 Aku gbg z3k3> pino doke ma la a pi: Dinon
gyabapuradari dikinan> tu? O bo méa? 14 Ma pine:
Baa, mok3n mé n d3. Akd a omene: Gbg ku 0 bo
wétamma z3K5> ginnome. O 11 utagyabaa pino pipi
Sane Bdro aru gun a pura k.

15 Abire yain 0 ku Luda gba are,

oten doi a kpén fanantg ku gwaanio.

Gbe ku a vutena ghaaa pii di a kuta kunla.

16 Na ke imi ni n de doro,

ifantz ni n léro, gu ni warmmaro,

17 zaaku Séne Bdro> ku a ka gha guragura ni ke n
Déri 1,

ani donne are ari is¢ weéndide bokia,

gbasa Luda ni n wét§ warawaranne pinki.

8

Kani' supplade gonaa
1 Kd Séane Bdro kdni's supplade go, ludambe ke

kitikiti 1dkii minti baraakuri taka ba. 2 Akd ma
malaika gbénon suppla ku 0dig5 zezena Luda areno

e, 0 kdkaki kparhma men suppla.

3 Akd malaika pande su a z¢ turaretitikpataki ku
0 pi ku wuraao sare, a tésibo ka 0 pi ka wuraao
kuna. O turaretiti kpaa dasidasi de & kakara ku
Luda gbéno pinki aduakenaao a kpata, aku a kpata
gba are turaretitikpataki plia. 4 Ak turaretiti
tusukpe ku Luda gbéno aduakenaao fute malaika
ol Luda are. 5 Aku malaikaa pi tésiboao sg, a té sio
turaretitikpatakia a pa, akd a zu zite. Legd ten
pata, aten putd, aten pi, akd zite yigayiga.

Kakaki men supplans penaa
6 Malaika gb&non suppla ku 0 kakaki men suppla
kunaa pino a pena soru ke. 7 A kdakude a kdkaki pe,
aku 0 legugbe ku téo kakarana kd aruo kite zite.
Zite leu aaksde té ku, lino leu aaksde té ku, sg isi té
ki mibmio.

8 Malaika plade a kakaki pe, aku p3 téde bo a si
isiran 1an kpi z3k3> ba. Isiraleu aak3deliaru g, 2 aku
isira p5 b&neno leu aakide gaga, go'iteno leu aaksde
yaka.

10 Malaika aak3de a kakdaki pg, akd susune z5k35

ku aten té k 1an sénte baa bo ludambe, a lete a da
swano ku is¢bokino leu aak3dela. 11 Susune pi tin

Sewe. I leu aaksde 1i sewe 1, aku ghé kui 0 1 pli mino
gaga dasi a kyakya yai.
12 Malaika siik3de a kakéaki p¢, aku o ifantg leu

aaksde l¢ kit movuraao leu aaksde kd susuneno leu
aakide, denleu aak3de sira ku yai. Akd fanantgleu

aaksde g5 gupurakunaa sari, len a kun le gwaani
do. 13 Akd ma vau e, aten vura musumusu. Ma
ma, & wiki ghana 1¢ a pi: Waiyoo, waiyoo, waiyoo
gbé ku 0 ku ziteno malaika gh&non aak3 ki 0 g5 pino
kakaki'a kud aten gé bo yai.

9

1 Malaika soorode a kakéaki pg, aki ma susune
e, a bo ludambe a lete zite. Aku 0 Zingowee 10koto
mdne kpaa, 2 akd susune pi Zingo wee 10koto pi z¢
we. Tusukpe bon ldn tamate z3k5 tusukpe ba, aku
Zingo Wee pi tusukpe ifantg sira ki, gu ke sii nikiniki,
3 Kwano bdte tisukpe pii gun, 0 da zitela. O 11 gha
ghéana lan andunia fino ghana ba. 4 O pifine Osun
wari do séearo ke 14 ke 1i ke, séde gh ku 0 Luda
seeda vi 1 mi'arearons. S5 Odi n gha z¢ 0 gbéno
dedero, ama oni i da mé'dmmanan ari mo saoro. N
wawad de lan fi ghé¢pana wawa bame. 6 Goro birenoa

gbéno ni ga wete, oni ero. Ga ni ni n de, ama ga ni
baa lénne.

7Kwa pino de 14n s5 ku 0 soru ma ki Ziions ba. O
p3ke kukuna lan wura furaa ba, n an de lan bisésiri
ann ba. 8 0 mika vi gbdnagbana lan nogh# mika ba,
0 sakano vildn musu saka ba. 9N kuse de 1an m> uta
ba, i démbere Kini do 14n g6 dasi Ku s3no ten gate Zii
gun Kini ba. 100 vla vi ku kaao lan fi p5 ba. N gbana
ku 1 vld pinoa, de 0 wari doo ghénoa ari mo sooro.
11 Zingowee 10koto malaikaa pime 1 kina u. Ka Eberu
ydo a tin Abad3. Ku Giriki ydo s3 Apoli3. 12Ya pasi
kéakupo géte, a men plano ten su a Kpe do.

13 Malaika suddode a kakaki ps. Ma kotoo ma a
bo Luda are turaretitikpataki ku 0 pi kd wuraao
béne siiksno kpa. 14 A pi malaika suddode ku
a kakaki kunaane: N malaika gbénon siik5 ku o
yiyina swada ku o0di pi Yuflati sareno poro. 15 Aku
a malaika gbénon siik3 kd 0 n soru k& wé birea
mo birea goro birea gor> zaka bire ydino poro,
de 0 bisasirino leu aaksde dede yai. 16 O soza
s3deno dasi 1¢ Omene, 0 ghénon mili5 waa dome.
17W¢égupu'enaa pii gun 1dn ma s3 pino ku 11 dirino
& nan di: O m> utano dadana tée lan té ba, biigu lan
buluu ba, kpa'ikpa'ilan ifantégb3o ba. S5 pino mide
14n musu mii ba. T¢ ka tusukpeo ki ifantégh3-0 ten
bo n 1én. 18 Kisira men aak3 dikinano, té kd tisukpeo
ku ifantggb3 ku aten bo 1 1¢ ginwo mé a bisadsirino
leu aak3de dede. 19 Zaaku s3 pino gbdna ku i 1€ gin
kd 11 vldo do. N vla de lan mlée ba, o mi vi ku odi
wari d>o gbhénoa.

20 Gbg kpara ku odi gaga kisira pii musurono,

odi nése lite 0 p3 kd 0 k& ya toro. O kpé Oten kute
tdnanone ka p3 ku 0 ke kd wuraao kd andurufuuo
kd mdgotgo ku gbeco ki lio. P3 pino di gu ero, 0di ya
maro, 0di tda o s3ro. 21 Odi nese lite 0  ghédena toro
ke n p5dammana ke n ghasikena ke n kpani'ona.

10

Malaika ku takada porona fitinnao

1 Akd ma malaika ghdnade pande €, a bo
ludambe, aten kipa. Ludambe luku likai, lu-
dambeféneda ki a mila. A an de lan ifantg ba, a
gbanon de lan ténene ba. 2 A takada fitinna kiina
porona. A aopla gbd zt isiraa, & a oze gha z¢ Zitea.
3 A wiki ghana 1 1an musu putanaa ba. Ku a wiki
1, legtputdna men supplans ya 0. 4K legtputdna
men suppla pino ya 0 le, ma ye ma ke takada gun,
akd ma kotoo ma, & bo ludambe a pi: Ng5 ya kua
leguputana men suppla pino 0 kiina asiri gun, nsun
kéro. 5 Malaika ku ma € zena isira ki zitcooaa pi
a opla st a d> musu, 6 aku a si ka Luda ku a kun
goro sinda pinkio ki & musu ku ziteo ku isiraoo ke
ku p3 kd 0 ku n gunno pinki a pi: Ani gi ke doro.
7Malaika supplade kakaki pégors zi, to aten su pé,
Luda poyenyina kd a utena nike, 1dn a a baaruu kpa
a zdbleri annabinone na.

8 Aku makotoktimama aboludambepiimadoa
pi: N gé i takada porona ku & na malaika ki & zena
isira ki ziteoo musu of si. 9 Akd ma ge malaikaa
pl Kinaa, ma pine a takada fitinna pi kpama, akd a
pimene: N sin sé. Anig5 nna n 1én 1an z5 ba, ama
ani ke n neseenero. 10 Akd ma takada fitinna pii si

malaikaa pi»i, ma so. A ks nnamalénlan z5 ba. Ku
ma mb, adi ke ma néseenero. 11 AkU 0 pimene ma
annabikeyd o do manamana burino kd busuno ka
buriyanos ki kinano ya musu.

11

Séedade gbénon plano

1 Aku 0 leba kpama p3y5bo 4, 0 pimene: N fute
n Luda kpé y3 ku a ghagbakio, n donyiri kd 0 ku
gweno naro. 2N a on t6, Dsun y3ro, zaakd o kpa
kifirinoaame. Oni gese pétepete Luda weraa ari mo
bupla aweepla. 3 Mani ma séedade ghénon plano
gha z¢ 0 annabikeyd o goro waa suddo ku baaak300
pii gun ku uta kasanoo dadana. 4 Gbg pinon ku li
men pla kua fitiladibo men pla kd 0 zena andunia
Dikiri areno U. 5 T6 ghg ten wete @ wari dormima, té ni
bo n I¢én a 1 iberee pino kpata. Len ghé ka aten wete
awari dorhma ni ga le. 6 0 ludambe z¢ tatana ghana
vi, de legd sin ma gors ku 0ten annabikeyd oro yai.
O i litena aru u ghana vi do. Oni kisira buri sinda
pinki kpa anduniai goro ku 0 yeiia.

7T6 0 N seedaakenaa laka, ndbo pasi ka adi bo
Zingo wie 10koto gin ni i ka kunwo a zi blerhma a
11 dede. 8N géno nig3 katena wera z3k3 ku 0 11 Dikiri
pa lia zéda gin. Yaasi gun 0di wera pi sisi Sodomu
ke Misila. 9 Gbg sinda pinki ki buri sinda pinkio ku
buriya sinda pinki Orino kd busu sinda pinki gbéno ni
N geno gwagwa ari goro aak3 ki a kusuo, oni we 0
1 viro. 10 Gbg ku 0 ku ziteno ni ponna ke, oni dikpe
ke, oni gha dak3ne, ki annabi gbénon pla ku 0 wari
ddrmma pino gaga yai.

11 Gor> aak3 ku a kusuo pii ghera Luda to wisa
wendide gengu, aku O fute 0 z&. Vina gbg ki 0 1 éno
ki manamana. 12 Aku annabii pino koto ghdna ma
a bo ludambe, a pinne: A fute 8 m3la. Goro ku i
iberens wé firhma, akd 0 fute 0 ta musu ludambe
luku gun. 13 71 kda zite yigayiga pasipasi, wera pi
leu kuride ghoro, akd ghénon dubu supplans gaga
ziteyigayiganaa pii gan. Vina ghé kparano ku, aku
0 bieree i Luda Musudene. 14 Y4 pasi plade géte, a
aakide ten ka sa.

Kakaki supplade psnaa

15 Malaika supplade a kakéaki ps. Koto ghdnano
bo ludambe 0 pi:
Andunia kpataa g5 6 Dikiri p3 u
ku kina ku a kaao,
anig3 ki ble goro sinda pinki.
16 Gbg z3k5 ghénon baro aweesiik3 ku 0 vutevutena
1 gbaaa Luda are pino kutekute 0 donyi kene 17 ¢ pi:
Dikiri Luda Gbanasindapinkide
kud 1 kun ya akus3 n kun ari tera,
0 n sdabu ke,
zaakd n bo kd n ghana z3k3>0me,
ghasa n na kiblenaaa.
18 Buisu sinda pinki gbéno po f,
aku n pofg Kiparhma.
N yakpatekena ku gyawandenos goro ka.
Ini fina bo n z>bleri annabinone
ku n ghé ka oten vina kenneno,
né fiti gbg z3Kk3,
ini anduniaderino dede.

19 Aku 0 Luda kpé ka a ku musu wg, aka o Luda
baka kunna kdnwo akpatii € a gin. Legu ten pi, aten
pata, aten puta. Zite yigayigs, legughbe pasi Kdte.

12

Nogbé ku kwa z3k3:0

1 Akd ma wé si séeda z3k3 bonsarele ludambe.
Nogbg ke ifant¢ yina biza 0, movura ku a gba gbharu,
a susune mén kuri aweeplans kuna kifura t. 2 A
ndsina, akd ndwawé futea, aten né'iwawé wiki 1€.
3 Akt ma w¢ si p3 pandele ludambe séeda 0. Kwé
z5K3 téra zonzon ku gwe, a mii men suppla, a béne
mén kuri. A Kifura mén supplano kukuna. 4 A
susunens leu aakdde wowo ludambe ku a vldo, a
kdte zite, aku a su a z¢ nogbhg ki a ye a né i pi are, de
ale a né ka ani i pi s yai. > Aku nogbg pi négighé
ku ani ki ble buri sinda pinkia ki m> gooo 1. Akd 0
né pii s¢ 0 ta kdao Luda ku a ghaao kinaa. 6 Nogbg pii
baa 1t & ta sén, gu ku Luda kékene, de 0 a gwa gors
waa suddo ku baaak3oo gun.

7 Aku 71 fute ludambe, Mukaila ku a ibano Zii ka
ku kwa piio, kwé ki a ibano zii ka kuniwo. 8 AKu i
gbana Kia, odi vuteki e ludambe doro. 9O p¢ kwa
z53K5> plia 0 a bo. Akii mé & mlg zi ku odi pi Ibilisi
kes3 Setan, andunia pinki sdteri t. O a bo 0 zu zite
ki a ibano leele. 10 Akud ma koto ghdna ma ludambe
api
O Luda Zii ble s3,

a ghéna ku a kpataao bo gupuraa,
a ikoo kpa kina ku a kaa.
Zaaku 0 p¢ yddimmariia 0 a bo.

Aku mé adig3 6 gbéno yaka 6 Ludane fanantg ka
gwdanio.

11 ghéno Zii bléa ki Sane Bdro aru ghanao

ku 1 séedadekeyao.

O gi n wéndiii ari 0 gée go.

12 Abire ydi ak3no ku & ki ludambeno,

a ponna Ke.

Waiyoo zite ki isirao,

zaakau Ibilisi kipadwa ku pofg z3k3o0me,

kui & d3 ku goro ku & g5are kpdraro yai.

I3 Ku kwa e 0 a zu zite, aku a pite noghé ku a
négsghe 1 piii. 14 Akd 0 vau z3k3 dembere men pla
kpa nogbé piia & vurao a ke zd ka mlée piio, a ta
gu ku 0 kékeene sén, de 0 a gwa gwe we aaks ku a
kusuo. 15 Mlge pi 1 pisi noghé pi kpe ldn swa ba, de
is3 le & a s¢, 16 aku zite noghé pii mii si, & a 1¢ wg, a
i ka a bo kwa 1¢n pii mi. 17 Akd kwa pi po f§ noghé
piii, & gte 71 ka ka a buri ku 0 g3no, ghé ku 6 Luda
ya kuna, ki 0 kun Yesu séedade tino. 18 Kwa pi zena
isira l¢a.

13

N>b> pasi men plano

1 Akd ma ndbo pasi e, aten bo isira pii gin, a mii
men suppla, a béne men kuri. Béne mén kuri pinon
kifura kukuna. Dokena ku Ludao t3 kéna a mii pinoa.
2 N3bo pasi ku ma ee pii bo 1an saboo ba, a > pasi
manamana. A l¢ de 1dn musu ¢ ba. Kwa a gbana
kpaa ku a gbaao ku a iko z3k320. 3 A mii pino doke
de lan 0 a kari ke ari a ka ganaa ba, aka a b> pii
laka. A ya bo andunia gb¢ sinda pinki sare, akd 0

tel. 4 Ak 0 donyi ke kwa piine, ku & a ikoo kpa ndbo
pasi piia yai. O kute ndbo pasi piine do 0 pi: Dimé a
ka ndbo pasi pi du? Di mé ani f5 & 71 ka kdaoo?

5 0 karambaani ya'ona 1¢ kpa ndbo pasi piia, a
Luda t5 béne sio, akdl 0 a gba z¢ a iko ke ari mo bupla
aweepla. 6 Akt a na dokena ki Ludaooa, a a t3 bénee
si kil a kukio kui ghg ku 0 ki gweno. 70 a gba z¢ a
71 kd ku Luda gbéno & z1 blerhma. O a gha z¢ do ag5
iko vi buri sinda pinkia ku ghé sinda pinkio kd buriya
sinda pinki Orino ku buisu sinda pinkio. 8 T6 adi ke ghg
kui 11 t5 ku wendi takada ginno baasiro, gbé ku o ku
ziteno ni donyi ke ndbo pdsi pline n pinki. Takada pi
bi Sane Bdro kd 0 d¢ zaade Luda di andunia katero
p3me. 9 Gbg ki & sd viya pi ma.

10 Gbg ku Luda dite 0 a ku Zizo U oni a kume.

Gbg ku Luda dite 0 a de fénedao fénedan oni a deo.
Abire ten o Luda gbhénone 0g3 mena vi, 0g3 ndani Vi.

11 Akd ma ndbo pdsi pande &, aten bo ziten. A
bgne vi men pla 1an sane biro pd ba, ama a ya o lan
kwa bame. 12 A ndbo pasi kdakupo pi iko pinki ke a
wara. A t0 zite ki ghé ku 0 kilano donyi ke ndbo pasi
kaakupo ku 0 a kari ke ari a ka gana a bo laka piine.
13 A daboya z3k3no ke, ari se a to té bo ludambe,
a lete zite bisasirino wara. 14 A ghg ku 0 ku ziteno
sate ku daboya ku 0 a gha z¢ a ke ndbo pasi kdakupo
pl wérano. A pirine 0 ndbo pasi ka o a kari ke ku
fenedao, aka a kpé béne taka ke. 150 a gha zé a
wendii kpa ndbo pasi taka piia, aku ndbo pasi taka
piyao,atd o gh ki o gl donyi keneeino déde. 16 A
to 0 séeda ke 1 gbg sinda pinki oplaa kes3 n mi'are,

né fiti gbg z3k3, aruzekedeno ki takasideno, zino ku
zidadenos. 17 Gbg ku a ndbo pdsi pi tj seeda viro kes3 a
t5lambaa, ade ni f5 a p3 yia kes3 a luro. 18 Ind3yan
di. Gbg ku a wézg vi, a ndbo pasi pi lambaa dodo,
zaaku bisasiri t5 lambaame. A lamba bi waa aaks
ki baaaks aweesuddome. (666)

14

Sane Byro ku gbé ki an bonos

1 Akd ma Sane Bdro pii € zena Zai3 kpia. Gbénon
dubu waa suppla aweesiik3 ku kdao. A t5 ku a De
tjo kéna n mi'arenoa. 2 Ma Kini ma a bo ludambe
14n is3kena Kini ba, 1an leguputdna ghadna ba. Kini
kit ma maa pidelan morslerino mor>'ba. 3 Gbénon
dubu waa suppla aweesiik3 pino ten 1¢ dufu si gba
ku p3 beéne men siik3no kd ghg z3k3no are. Gbéke di
{5 & 1¢e pii dadaro, t6 adi ke gbg ku 0 n bé andunia
gun pino baasiro. 4 M3k3nome ghé ku odi ghasi ke
ki nogbénorono 0, ka 0 kun 1ési. Odig5 té Sane B>rooi
guku adi gén pinki. O 11 b6 gbé kdakuno t Ludane ku
Sane Bdroo pilio. °> 0di ma ziki ku 0 éke toro, akuis3 0
taari viro.

Yakpatskegoro baarukpanaa

6 Ak ma malaika pande €, aten vura
musumusu. A baaru nna ku & kun gors sinda
pinki kina, de a kpa gbé ka 0 ku zitenone, busu
sinda pinki, buri sinda pinki, buriyd sinda pinki ku
ghg sinda pinkio. 7 A kotoo s¢ ghdnagbana a pi: A
vina ke Ludane, a beere line, zaaku a yakpatekena
ku ghénoo gors ka. A donyi ke Luda ku & musu ku
ziteo ku isirao ku isebokino keene.

8 Malaika plade t¢ a kpe a pi: Babilonu ghoro!
Wera z5k3> pii ghoro! A t0 buri sinda pinki a
papakena we gbana ku adi su ki Luda pofgoo mi.

9Malaika aak3de té n kpe, a kotoo s¢ ghdnagbana
a pi: T6 gbg donyi ke ndbo pasi piine ku a takao, a a
seedaa sia mi'area kes3 a oa, 10 akii mé ani Luda pétg
we ku 0 ka aténe a poft tokon mi, ani wawa ma té
ku ifantégh3oo gin Luda malaikano kd Sane Bdraoo
are. 11 N wétamma tdsukpe nig3 bo gors sinda pinki.
Gbg ku 0 donyi ke ndbo pdsi piine ka a takao, 0 a
t3 seedaa kenon Tampana viro fanants ki gwdaanio.
12 Abire ten o Luda ghénone 0g3 mena vi, ghé ku 0
ya ku a diteno kuna, Oten Yesu ndani keno.

13 Akd ma kotoo ma, a bo ludambe a pi: N adikina
ké. Arubarikadenome gbz ku oni ga kunna Dikiri
gun zaa terano U. Luda Nini pi: Leme! Oni kdmma
bo ku 1 zio, zaakd n ydmanakena ghe tényi.

Zite p3no kékénaa

14 Akt ma ludambe luku e, p3ke vutenaa lan
bisasiri ba. A wura fura kuna, a kdma l¢énna kuna.
15 Aku malaika pande bo Luda kpén, a 1¢ ghdna zu
gbg ku & vutena ludambe lukuaai a pi: N koma ké
p3i n kg, zaaku zite p3no ma, a ka kéna. 16 Aka gbg
kud a vutena ludambe lukua a kOmaa mate zite, a zite
p3no keke.

17 Malaika padnde bo musu Luda kpén, a koma
lénna kuna do. 18 Akd malaika pande ku a té
iko vi bo sa'okia. A 1¢ ghana zu ghg ku & koma
lénna kunaa piii & pi: N n koma lénna ka geepi y3
ka 0 ku zitenoi n z5z5, zaakd 1 nén> ma. 19 Aku
malaikaa pi a kOmaa mate zite, & geepi y3no z5z3, &

ka geepi'ifgki z3k3 ku a de Luda pofékipabo U gun.
20 O gisee petepete geepi y5 pinoa wéte kpe, aku aru
bite geepi'ifeki gun, a dagula ari kiloo waa do kpé
basooro, a lei ka s3 s5mbo 141.

15

Kisira kpekpe mén supplans kpanyinaa

1 Akd ma seeda padnde €& ludambe, a z3k3, a
bo ma sare. Malaika gbénon supplanon Kkisira
kpekpe men supplano kdna. Abirekdn Luda ni a
pofékipammana lakao.

2 Akd ma p3ke € lan stbee ba, a de 1an digi ba
kakarana ka tfo. Ma ghg ku 0 Zii blé ndb> pasi
piia ku a takao ku a t5 lambaaon» é zena s¢be ku
a de lan digi baa pii sare, 0 mor> ki Luda kparhmano
kukuna. 3 Oten Luda zdbleri Musa I¢ si kd Sane
Bdrao leco 0 pi:

Dikiri Luda Gbanasindapinkide,

n yakenanon z3k3, 0 bo 6 sare.

Buri sinda pinki Kina,

ndi ya ke a zéa ka yapurao.

4 Dikiri, di mé a n vina viroo?

Dimé¢ ani gi n t5 kpaii?

Zaaku n men do n ku adona.

Buri sinda pinki ni su a donyi kenne,
zaakd n ydmanakenano bo gupuraa.

5> Abire gbera ma Luda kpé € wéna musu, biza-
kuta kd a doka kun u. 6 Aku malaika gbhénon
suppla ku 0 kisira men suppla kinano bite kpé pii
gun. O taaru biza pura taitai ku aten té ke dadana,
wura asa dodona n kuseea. 7 Akd p5 béne men
siik3no doke wura kere kpa malaika gbénon suppla

pinobaadia. Luda ki adig3 béne goro sinda pinki pofg
kan a pa. 8 Luda gakuri ku a ghanao tusukpe kpé pii
pa. Gbeke ni f5 a génlo ari malaika ghénon suppla
kisira men suppla pino gee a lakao.

16

Luda pof¢kipana anduniaa

1 Akd ma koto ghdna ma bona Luda kpén, a pi
malaika gbznon suppla pinone: A gé & Luda pofé ku
a ku kere men suppla pino gun até anduniaa.

2 A kdakude gee a a kere até anduniaa. Aku
b>bunu vani pasino bo ghé ki 0 ndbo pasi seeda vi,
ku 0di donyi ke a takanenoa.

3 A plade a Kere at isiraa. Ak isira'i g5 1dn g¢ aru
ba, p3 béne ku 0 ku a ginno gaga pinki.

4 A aaksde a kere atg swanoa ku isébokino, aku i
pino li aru 0. 5 Akd ma ma malaika ku a 1 iko vi pi:
Kuadonade mok3n ku 11 kun yaé,
akus3 n kun ku a terao,

n yakpate ke kinwo a zéame.

6 0 n gbhéno kd n annabino aru kbte,
akd n aru kparhma 0 mi.

A k5 si kunwo le.

7 Akd ma kotoo ma bona sa'okia a pi:
Leme, Dikiri Luda Gbéanasindapinkide,
n yakpate ke kinwo a zéame,

akus3 n ydpura vi.

8 A siikyde a kere atg ifantga, a to a té bisasirino
kpata. 9 A puusu ghdna 11 p4, akd 0 Luda ku a kisira
birens iko vi t5 bénee si. Odi nése lite 0 béere linero.

10 A soorode a kere até ndbo pasi ghaaa, akd gusira
da a kpatala. Gbéno teni n 1¢ ydkate wawa gun,

11 gka 0 Luda Musude t5 bénee si 1 wawa ka n
b>bunuo yéi. Odi nése lite 0 kpe 1i n ydkenanonero.

12 A suddode a kere até swada ku odi pi Yuflatia,
akud swa pi i baba, aku z¢ bo ifaboki kpa kinanone.
13 AkU ma tanano € men aak3 lan bldno ba, oten
bo kwa ku ndbo pésio ki annabi ékeo 1én. 14 Tana
dabokerinome. Oten gé andunia pinki kinano Kinaa,
de 0 11 kakara 0 zi ké Luda Gbanasindapinkide gora
z3K5 Zi yai. 15N ma! Mani su lan kpani bame.
Arubarikaden ghé ka a we g3 do 0, ku a a pkasano
dana de asun bo pdtompo 0 a pOtompoke ero ydi.
16 Aku tdna pino kina pino kakara gu ku odi pi ka
Eberu ydo Amaged>.

17 A supplade a kere até Taa. Akt koto gbana bo
gba Kkinaa Luda kpén & pi: A kén gwe. 18 Legu ten
pi, aten pata, aten puta. Zite yigayiga pasipasi. Zaa
1aka bisasirinon ku ziten na, a taka buri di ke zikiro,
a ke pasi manamana. 19 Wéra z3k3o kpaateksre
leu aak3, akd buri sinda pinki wéranos gboro. Wéra
z53k3 Babilbnu ya d> Ludagu, akd a a pof pasi
we toko kpaa, & mi. 20 fsira luanno géte pinki, odi
kpino e doro. 21 Legugbe z3k3no> bo ludambe, 0
ka kiloo bupla. O sisi bisasirinoa, akda o Luda t3

bénee si legtighe Kisira pi yai, zaaku kisira pi pasi
manamana.
17

Karua ku a di n>b> pasia
1 Malaika gbznon suppla ku 0 kere men suppla

kinaa pin> doke pimene: N m$ ma ya ka ani

wi karua z3k5 kd a vutena swanoa dasi monne.
2 Andunia kinano papa ke kdao, andunia gbéno a

papakena wé mi 0 kd. 3 Luda Nini dinama pi gin
malaikaa pii gée kimao sén. AKu ma noghé ke &
dina ndbo pasi téraa. Dokena kd Ludao tino fifia,
a min> mén suppla, a béneno men kuri. 4 Noghg pi
biza téra ku a gaaruradeo yina, a zablebo ku 0 pi ku
wuraaono dana ku ghe beeredens ki 0sons. A wura
toko kuna, té psno kd a papakena ghasino kan a pa.
50 t5 asiride ké a mi'area 0 pi:
Wéra z35k3 Babilonu,
papakerino ku andunia té psno da.

6 Ma €& nogbé pii Luda gbhé kd 0 n dede Yesu
séedakpana ydino aru mi a ké, ateni a de 14n wé ba.

Kd ma a &, ya pii b0 ma sare manamana. 7 Aku
malaikaa pl ma la a pi: B3 ya@ mé a to ya pii bo n
saree? Mani noghé pi asiri onne ka nsbo pasi ka
a a sena asirio, ki a mino mén suppla a béneno
men kurii pli. 8 Ndbo pasi kd n ée pi kun y4, a
kun tera doro, akus3 ani bo Zingo wee 10kotoo gin
a mi p¢ kakatenaaa. Gbg ku 0 ku zite, akus3 n t5 ku
wendi takadan zaa andunia naanagoroarono, té 0
ndbo past ka a kun ya, akud a kun tera doro, ama
ani era a su pii &, a ya ni bo n sare. ° Laasunde
ku a 35nd3 vi yan di. Mi mén suppla pino bi sisi
men suppla kd nogbg pi vutenaanome. Kina gbénon
supplanome do. 10N gbhénon sooro léte, ghg men do
kun, gbg men do kpé. T a su, ani gi kero. 11 N3bo
pasi ka a kun y4, akd a kun tera doro pi bi kina
soraak3deme. Gbénon suppla pino dokeme do. Aten
mi pé kakatenaaa. 12 Béne men kuri kd n €e pino bi
kina gb&non kuri ku odi kpata ble kdronome. Ama
oni ki ble gor» fitinle gtin ku ndbo pasio leele. 13N

gbénon kurii pino lédok3nome. Oni n ghéna ka n
ikooo kpa ndho pasi piia. 140ni Zi kd ku Sane Bdraoso,
ama ani zi blerhma, zaaku dikirin, Dikirime, kinans
Kiname. A gbg ndanide ka a n sisi a n sénon ku
kdao. 15 Aku malaikaa pii Omene: Swa ku n e
karua vutenaano bi ghéno kud parino kd burino ku
buriyadnome. 16 N3bo pasi ki béne men kuri ki n ée
pinonizd karuaa pigu. Onia kakate, 0 a t6 potompo.
Oni a s6, oni t¢ s3a. 17 Zaakd Luda a poyenyinaa
darne 1 swen 0 lédok3no keme. Oni 1 kpata kpa
ndho pasi piia ari Luda ya gé papao. 18 Nogbg ki n
e pl bi wéra z3k35 ku a iko vi andunia kinanoaame.

18

Babilbonu gboronaa

1 Abire ghera ma malaika pande & bona lu-
dambe. A iko z3Kk5 vi, & gakuri andunia pura k.
2 A wiki gbhana 1t & pi:
Babilonu ghoro, wéra z3k3o pii lete.
A g5 tanano kuki 4, tdna buri sinda pinki to 4,
ba ku 0di 11 té bo 0 zanguno be .
3 Zaaku buri sinda pinki a padpakena wg
ku adi su ka Luda poféoo mi.
Andunia kinano ghasi ke kaao,
akud andunia lagatarino ke aruzekedenos u
a nnamana z3k3> gun.

4 Aku ma koto pdnde ma bona ludambe a pi:
A bote wete pii giin ma ghéno,
de & o sung3 ku a durunnano gun
ya kd oni moneno sun a lero yai.
5Zaaku a durunnano gha 0 z5 ludambea,

akud a dakenano d> Ludagu.

6 A fina bone ya ku a kénnea,

a kene a ydkenaaa leu pla.

A pété wé Kéne a tokon

de p3 kud a kannela leu pla.

7 A wawa ka wéndayao kpéi,

1aka a t5 bo nnamanaa gun 1én na.
Zaaku adi 0 a swee gun,

saraunian a U vutena a ghaaa,

gyaano takasiden a dro,

ani wénda ke zikiro.

8 A ya m¢ a to kisira dikinano ni a le goro do,
ga kd wéndao ku naao.

T¢é mé ani kua,

zaaku Dikiri Luda a yakpatekeri ghana.

9 Andunia kina ka 0 ghasi k¢ kdao, 0 nna ma
kdaono, t6 0 a tékuna luku €, oni %> do, oni 1 zida
keke. 10 0ni ze z4 vina gin wawa ku o kpai yai o pi:
Waiyoo, waiyoo, wéra z3k3!

Wéra ikode Babilonu!
Y4 vutemma gors do g3nogsno yal

11 Andunia lagatarino ni % do s3, oni wénda
kene, ku ghéke ni 11 laga dikinans lurhma doro yai:
12 Wura, andurufuu, gh¢ beeredens, 0sono, biza
ogodeno, biza téra kd a gaaruradeno, siliki, 1i mana
buri pinkino, p3 ka 0di ke ku wisa sakaaons ku 1i
bgeredens kd mdgoténo ki masino ku ghe purano
pinki, 13 liteke gbinnadens, do p3no, turaretitino,
li'sno, wg, nisi, flawa, p3blewenos, zuno, sdno, s3no
KU 11 g6no, z>no ku bisasiri wéndinoo. 14 Oni pine:

P35 mana ku ndi a ni deno lakamma pinki. N nna-
mana ku n gakurio pitimma pinki, ini kara n n e ziki
doro.

15 Lagatari ku 0 ke aruzekedens U wéra pii gdino
ni ze za vina giin wawa ku o kpai yai. Oni 55 do 0
weénda ke 16 o pi:

Waiyoo, waiyoo weéra z3k3!

A tdaru biza yiya

ku biza gaaruradeo ku a w¢ téradeo.

A zablebs ku 0 pi kd wuraaons da ya

ku gbe beeredens kd Osono.

17 A aruzeke sinda pinki laka gors do gino.

G0'ite dikirino kd tda'orino ki go gbéno ku ghe ka
0di z1 ke isira musuno ni ze zazd 1 pinki. 18 T6 6 wéra
pi tékdna luku €, oni wiki 1¢ 0 pi: Wéra ke kun ya
ku a z53k3> ka wéra dikina uro. 190ni 3> do, onin zida
keke, oni wénda ke, oni wiki 1€ 0 pi:

Waiyoo, waiyoo wéra z3K3!

Gbg ku 0 go'ite vi isira musuno pinki

ke aruzekedeno U ku aruzeke ku a pisiaao,
aku & g5 bezi U gors do gino.

20 A ponna ke a ya musu ludambedens ku Luda
ghéno ku a Zirino ka a annabino, zaakd Luda mé a
fina boaare.

21 Akd malaika ghanade ght ku a ka wisilogbe
ghénté U s¢ & zU isira gun a pi:

Len oni wéra z3k5 Babilonu zun le kd ghanao,
oni wéra pi e ziki doro.

22 Oni moro ke gaga

ke kute kes3 kakaki'd ma n gun ziki doro.
Oni ozikeri ke le n gun ziki doro.

Oni wisilogbe kini ma n gun ziki doro.

23 Oni fitila gupura e n gun ziki doro.

Oni nosekini ma n gun ziki doro.

N lagatarino bi andunia gbg z3k3nome ya,
n po da buri sinda pinkia, n 1 mii lite.

240 annabino kd Luda gbéno aru 1& a gun
ku gbé ku 0 n dede andunia ginno 1 pinki.

19

Pr>nnakena ludambe

1 Abire ghera ma koto ghana ma ludambe 1an
pariyé'onaa ba a pi:
Aleluya! O Luda m¢ a zii ble!
Akii mé a gakuri ku gbanao vi ado,
2zaaku adi yakpate ke kiniwo
a zea ku yapuraome.
A yakpate ke ku karua z3k3
ku a andunia yaka ku a papakenaao.
A a z>blerino dedena fina boa.
30 pido:
Aleluya!
A tasukpe nig3 do goro sinda pinkime.
4 Gbg z3k3 gbénon baro aweesiik3no ki p5 béne men
siik3no wutewute 0 donyi ke Luda kud a vutena a
gbaaane 0 pi:
Aami! Aleluyal!

Sane Bdra nasespoble
> Akud ma kotoo ma bona gbaa pi kinaa a pi:
A 6 Luda t5 kpa a zdblerino & pinki,
ak3no ku @ a vina vino,
né fiti gbg z3k3.

6 Akt ma kotoo ma 1an pari yd'onaa ba, lan is3kena
Kini ba, 1an leguputana ghédna ba a pi:

Aleluya!

Dikiri 6 Luda Gbanasindapinkide na kiblenaaa.

70 ponna ke, 0 yaa do, 0 a t5 kp4,

zaaku Sane Biro nosegoro ka, a no sorumii ma.

80 tdaru biza pura taitai kd aten té ke kpaa a yi.
Taaru biza pi bi Luda gbéno ydmanakenanome.

9 Malaikaa omene: N k&. Arubarikadenon ghé
kU 0 11 sisi Sane Bdras pli nosepobleans . A Omene
do: Luda yd yapuran gwe. 10 Ma wute a are de ma
donyi kene, aka & Omene: N abire t6. N donyi ke
Ludane. N zdbleri daken ma u ku n gb¢ ka 0 ya ku

Yesu de a seedade U kiinano. Zaaku ya kd Yesu de a
seedade Ume annabikeyd'ona mi U.

Kirisi suna dina s3 puraa

11 Akd ma ludambe € wék3ana, akus3 pura bo,
gbé ku & dia t5n Néanide Yapurade. Adi yakpate ke
kunwo, adi Z1 ka kiniwo a zéa. 12 A wé de 1an tévuraa
ba, a kifura kukuna dasi. T35 ke kéna a mi'area,
ghgke t5 pi ydasi d5ro, akda baasiro. 13 A uta ku
0 da aru gun dana. A tsn Luda Ya. 14 Ludambe
Zikarinon téi, 0 didi s3 puranoa ku tdaru biza pd
tditaio dadana. 15 Féneda lénna ten bo a lén, de
a burino léo. Ani ki blerhima kd md gooo, ani
gese péte geepi nénoa geepi'ifeki gun, akiime Luda
Gbanasindapinkide pofé pasi u. 16 O t5 dikina ke a
utaa ku a ghadao:

Kinanos Kina, dikirino Dikiri.

17 Akd ma malaikaa ¢ & zena ifantén. A 1¢ gbana
zU ba ki Oten vura musumusunoi pinki & pi: A m3
a kakara a p3ble z3k5 ku Luda keare ble, 18 de a
le a kinano g¢ sO ku soza ghé z3k3no kd gbdnadeno
ku s3no ka n dirino ka gbg sinda pinkino, zidadeno
ku zdno, né fiti gbg z3k3. 19 Akd ma ndbo pasi e ku
andunia kinan> ka 1 zZikarino, © k5 kakara 0 z1 k4
ku gbg ku a di s3a piio kd a zikarino. 20 O ndbo
pasi pii ki leele ka annabi ke ku & daboyano ke a
arco. Daboya pln:)n a gbe ku 0 n>bo pasi seeda Vi, 0

kute a takaneno sateo. O N zU té sebe ku aten ka ku
ifantégb3o0 gun béne 1 pla 1 pinki. 21 Gbg ku a di

s3a gb¢ kparano dede ku féneda ka a bo a 1€ ganwo,
akd bano 11 géno bleé 0 ka pinki.

20

Kirisi kiblena andunia gun wé wda $oro

1 Akud ma malaikaa e bona ludambe, a Zingo wee
1okotoo mdne kuina ki mdkak3ana gbigiriio. 2A kwa
kui & de ml¢ z1 0, ka odi pi Ibilisi ke Setan ki, aku a
mb>> Kaa ari we waa sooro. 3 Malaikaa pi a zu Zingo
wee l0kotoo pii guin, & z¢ tare a mdda kai a ki de asun
burino satero ari weé waa sooro pi gé papao. Abire
ghera oni a gbare fiti.

4 Akt ma gbano & ku gbg ku 0 vutenaans. O i
ghba z¢ 0 yakpate ke ku gbénoo. Ma gbg ku 0 1 mii
z3 Luda ya ku Yesu de a séedade 0 ona ydino é. Odi
kute ndbo pasi ke a takanero. Odi a seeda ke nmi'are
keniosaro. Ovu gan, o kible ku Kirisio WE Waa $2or0.
5 Geno vuna kaakupon gwe. Ge kparano di vuro ari

WE Waa $20ro pii gte 4 papao. 6 Arubarikadenon
gbé kd n baka ku géno vuna kdakupo gunno 4, 0
ku adona. Ga plade iko virhmaro. Onig5 de Luda
ku Kirisio gbagbarino time, onig3 ki ble kdao ari wé
waa S2or0.
Setan zuna tén

7T6 we waa Sooro pii papa, oni Setan bo 0 a ghare.
8 Ani g¢ buri ku 0 ki andunia kusuru siik3ano séte,
Gogu ku Magoguo, ani i1 kakara, de 0 zi ka. N dasi
de 14n isirale busu'at ba. 9 O da anduniala, 0 lika
Luda gbéno buraai ku wéra ku Luda yeiio, ama té
bo ludambe a kiirhma. 100 Ibilisi kdi & 11 sate s¢ 0 zU
té sebe ki aten ku ku ifantégh3oo gun, gu kd 0 ndbo
pasi kd annabi ¢keo zun. Onig3 wadwa ma fanantg
ku gwaanio goro sinda pinki.

Yakpate kpede kenaa

11 Akd ma gha pura z3k3 e kd ghé kud a
vutenaaao. Zite ki musuo dibi l¢ a are, gu kunnne
doro. 12 Akd ma gydwdandeno &, né fiti gbg z3k3, 0
zena ghaa pi are. O takadans wiwg, akd 0 takada
pande wé d> wendi takada u. O yakpate k¢ ku
gyawandeno n ydkenaaa, laka a kéna takada pino
gun na. 13 Isira gyawande ku o ku a gunno kpa.
Ga ku Gyawanwo gydwande ku 0 ku n guanno kpa
se. Aku 0 yakpate ke ku baadio a yakenaaa. 140
ga kua gyawanwo zu té stbee gun. T¢ sebee pil bi
ga plademe. 15 Gbg ku odi 11 t5 le wendi takada
gunlonon 0 1 zU t¢ sebee pli gun.

21

Zite dufu ku musu dufuo

1 Akd ma zite dufu kd musu dufuo €, zaaku zite
Kéakupo kd musu Kdakupoo géte, akus3 isira kun
doro. 2 Akd ma Luda wéra Yurusalemu dufu e
bona musu Luda Kinaa, aten kipa. O a keke lan
noghg ku a zdke sorumii maa ba. 3 Akd ma koto
ghdna ma bona gba kinaa a pi: Luda vute ku
bisésirino sa, anigs ku kdnwo, onig3 de a ghéno 1.
Luda pinig3 ka kunwo a zida n Luda 0. 4 Ani n wétg
warawaranne pinki. Ga nig3 kun doro ke wénda ke
$odona ke wawa, zaaku ya zino géte.

5 Ak Gbg ku a vutena ghaaa pi: N ma! Maten
p5 sinda pinki ke dufu. Aku a Omene: N kg, za-
akd ya dino ndani vi, akds3 ydpurame. 6 Aku a
Omene: A kén gwe. Makume Alafa kit Omegao,
Naana ku Lakanaao u. Gbég ku imi ten de, mani
a gha is¢ wéndide boki. 7 Gbé ku a Zii blé mé
anig3 p3 dino vi pinki. Manig3 de a Luda d, anig3
de ma né U. 8 Ama vinadeno kU ndanisaridens
ku yavanikerino ku gbéderino kd zinakerino ku
ezedeno ki tdnaghagbarino kd manafikideno pinki,
N baka nig5 de té sebe ku aten kua ku ifantégb3oo
ume. Ga pladen gwe.

Yurusalemu dufu

9 Malaika gbénon suppla ku 0 kere mén suppla
kuna, kisira kpede men suppla kan a pa pino doke

su & omene: N m3 ma Sdne Bdro no dufu monne.
10 Luda Nini dinama pii gtin malaikaa pi ma st a

gée kumao kpi lei z3k3oa. A Luda wéra Yurusalemu
mdmene bona musu Luda Kkinaa, aten kipa. 11 Aten
té ke kd Luda gakurio, aten pi lan gbe beerede ba,
lan diamoo ba. 12 A bini lei z3k5 vi. A ganu mén

kuri aweeplame, malaika ghénon kuri aweeplanon
zezenan. Isaraila buri men kuri aweeplano t5 kéna
gadnu pinoa. 13 Gadnu men aak3 ku ifaboki kpa, men
aak3 ku gugbanduru kpa, men aak3 ku genomidoki
kpa, m¢n aaks ku ifalete kpa. 14 O bini pi & pete gbe
mén kuri aweeplanosa. Sane Bdros ziri ghénon kuri
aweeplano t5 kéna gbee pinoa.

15 Malaika ku aten yd omene p3y3bo ku 0 pi kua
wuraao kuna, de a wéra pi y30 kd a ganuno ka
a binio. 16 Wéra pi kusuru siiksme, a gbdna ku a
yaasaao leeleme. AKU & wéra pii y5 ki p3y3boo piio.
A gbéna bi kiloo waa kuri aweeplame. A ghdna ku
a yaasaao ku a leio pinki leeleme. 17 A a bini y3 db,
a lei gasakuru basuppla aweesiiks. Malaikaa pi a
y5 bisasiri gidsakuru ghana lémme. 18 O bini pii k&
ku diamooo. Wéra pl bi wuraame aténe swaswa lan
digi ba. 190 ght ku 0 wéra pi bini peteaa kike ku gbe
beerede buri sinda pinkio.

O ght kdakup> kéke ki diama»oo,
a plade ku safiaao,

a aaksde ku agataao,

a siik3de ki emeradiio,

20 3 soorode ku onisiio,

a suddode ku kaaneliaao,

a supplade ku kisolitiio,

a soraaksde ku beriliio,

a kéndode ku topazaao,

a kuride ku kisopazaao,

a kuri aweedode ku yasintiio,
a kuri aweeplade kd ametisiio.

21 Gdnu mén kuri aweepla pino bi 0so men kuri
aweeplanome. O 1 pinki k& ku 0sooo men dodo.
Wéra pi zéda bi wuraame aténe, 0di gu en lan digi
ba.

22 Madi Luda kpé¢ e wéra pii ginlo, zaaku Dikiri
Luda Gbanasindapinkide ki Sane Bdroooome kpé
pl 4. 23 Wéra pi baka ku ku ifanté ke movura
gupunaaoro. Luda gakuri m¢ adi wéra pi pu, akus3
Sane Biro de a fitila 0. 24 Burino ni tda o a gupurai,
andunia kinano ni gén kd 11 aruzekeno. 25 A gadnuno
nigs tatana fanantg¢ zikiro, gwaani nig> ku gwe
s5ro. 26 Oni gén kd burino aruzekens kd 1 p3
ogodeno. 27 Ama p3 gbasi ke ni génlo ke wé'iyakeri
ke manafikide, t6 adi ke ghé ku Sane Bdro i t5 ke
wendi takada gunno baasiro.

22

1 Akt malaikaa pi swa'i wéndide ku aten bo Luda
kd Sane Bdrooo gha kinaa mdmene, aten té ke lan
ghedigi ba. 2 Aten baa I¢ wéra zéda guragura. Li
wendide kd a bara dire kd a bara lao, adi néi we do
gén kuri aweepla, mo ki moo gén dodo. Li pi ldno
bi burino aafialekiame. 3 P> ku Luda 1¢ kéne ke nig53
kun doro. Luda ku Séne Bdraoo gha nig3 ku wéra
pli gun, a zdblerino s3 oni doi. 4 Oni a e wédews,
akus3 a t5 nig3 ku nn mi'area. > Gwda nig3 kun doro,
gbtke baka nigs ku ku fitila ke ifantg gupuraoro, ku
Dikiri Luda ni gu punne ydai. Onig3 ki ble ari goro
sinda pinki. 6 Akd a Omene: Y& birenos ndani vi, akus3
yapurame. Dikiri Luda ku adi do annabinone are
m¢ & a malaikaa zi, de a zdblerino ya ku ani su tera
ds.

Yesu ni su tera

7N gwa, mani su tera. Arubarikaden gbz ku a zia
ya takada dikina ya kdna .

8 Maku Yuhana makime ma ya biren> ma, ma
e. K ma ma, akus3 ma e, ma kute malaika ka a
ya pin> md>mene gha sare ma donyi kene. 9 Akud a
omene: N abire t6. N donyi ke Ludane. N zdbleri
daken ma u kd n annabi ghbédakens ku ghg ku o
takada dikina ya kunano. 10 Aku & 0mene: Nsun p3
kute zia ya ka a ku takada dikina ginwaro, zaaku
a goro ka kani. 11 Gbhg vani w¢ td agd a vani ke.
Gbaside wé td ag3 gbhasi. Gbé mana wétd agiamana
ke. Gbg ku a ku adona w¢ ta agi ku adona.

12N gwa, mani su tera, manig3ldada kuna, de ma
fina bo baadine a yakenaaa. 13 Alafa ki Omegaon
ma U, Arede kd Kpedeo, Naana kd Lakanaao.
14 Arubarikadenon ghé kd 0 1 utagyaba pipino .
Onig5 z¢ vi 0 g¢ wéra pi ganuno gun, 0 1i wendide
né ble. 15 Ama kifirino nig5 kd gwero, czedens
ku papakerino ki gbéderino ki tdnagbagbarino ku
gbg ku 0 ye manafiki yakenaaino.

16 Maku Yesu ma a malaikaa 71 ag5 dedre ya pino
seedade U sosine. Makume Dauda buri kpata ku a
btoo pa Kina U, gudona susuneinna t. 17 Luda Nini
ku Sane Bdro no dufuo di pi, n m3. Gbg ka a ya pii
ma s3, a pi, n m3. Gbgé ki imi ten de, @ m3. Gbz ka a
ye i wendidei, a si gha u.

18 Maten pi gbhg ku 0 annabiketakada dikina ya
manone N pinki, t6 ghé yake kara a gin, Luda ni
kisira ku n ya ku takada dikina ginno kara adene.
19T6 gb¢ yake bo takada dikina gun s3, Luda ni ade

baka bo a wéran ku 1i wéndide ku a ya ka takada
dikina ganwo.

20 Gbg ku a de ya pino seedade U pi: Yapurame,
mani su tera.

Aami! Dikiri Yesu, n m3!

21 Dikiri Yesu g5 gbgke vi ku a gbéno N pinki.
Aami!

